
Cartref Nyrsio Plas Penmon 
Y math o ofal a ddarperir Gwasanaeth Cartref Gofal

Gofal â Nyrsio i Oedolion
Darparwr Cofrestredig Coed Du Hall Cyf

Lleoedd cofrestredig 24

Iaith y gwasanaeth Y ddwy

Arolygiad blaenorol Arolygiaeth Gofal 
Cymru 24 Awst 2022

A yw’r gwasanaeth hwn yn darparu’r 
Cynnig Rhagweithiol ar gyfer y Gymraeg?

Mae'r gwasanaeth hwn yn gweithio tuag at ddarparu 
'Cynnig Rhagweithiol' ar gyfer y Gymraeg ac mae'n 
gwneud cryn ymdrech i hyrwyddo'r defnydd o'r Gymraeg 
a diwylliant Cymru.

Crynodeb

Mae'r cartref yn cael ei gynnal a'i gadw'n dda ac mae'n amgylchedd croesawgar a 
chartrefol. Mae'r bobl yn cael dewisiadau, a gwnaethant ddweud wrthym eu bod yn teimlo 
bod y staff yn gwrando arnynt. Mae'r cynlluniau personol ar gyfer gofal a chymorth nodi 
dewisiadau a chanlyniadau dymunol y bobl mewn ffordd fanwl a chlir. Mae'r staff gofal yn 
dilyn y cynlluniau personol yn dda ac mae ganddynt gydberthnasau da â'r bobl. Mae'r 
gwasanaeth yn ddwyieithog a chaiff y Gymraeg a'r Saesneg eu defnyddio yn ôl yr angen, 
gan ddibynnu ar ddewisiadau ac anghenion y bobl. 

Mae strwythur llywodraethu cadarn yn y cartref. Mae'r Unigolyn Cyfrifol yn ymweld â'r 
cartref yn rheolaidd ac mae'n goruchwylio'r ffordd y caiff y gwasanaeth ei redeg o ddydd i 
ddydd yn dda. Ceir rhaglen dreigl o waith ailaddurno a gwella yn y cartref. Dywedodd y staff 
wrthym eu bod yn teimlo eu bod yn cael eu cefnogi'n dda gan y rheolwr. 



Llesiant  

Mae gan y bobl sy'n byw yn y cartref reolaeth dros eu bywydau o ddydd i ddydd. Gwelsom 
fod y bobl yn cael cymorth i symud o amgylch y cartref a'u bod yn treulio eu hamser yn unol 
â'u dewisiadau personol. Mae'r cofnodion yn dangos bod y cynlluniau gofal a'r adolygiadau 
o'r cynlluniau gofal yn ystyried safbwyntiau'r bobl a'u teuluoedd. Caiff y bobl eu cefnogi 
drwy'r broses Trefniadau Diogelu wrth Amddifadu o Ryddid er mwyn sicrhau y caiff 
penderfyniadau ynghylch eu gofal eu gwneud er eu lles pennaf lle nad oes ganddynt y 
galluedd i'w gwneud eu hunain. Gwelsom y staff yn siarad â'r bobl mewn modd caredig a 
pharchus ac yn rhoi cymorth mewn modd urddasol ac amyneddgar. Caiff y cynlluniau gofal 
eu personoli ac maent yn annog y staff i gefnogi'r bobl wrth gymryd risgiau cadarnhaol a 
diogel.

Caiff y bobl eu hannog i wneud y pethau y maent yn eu mwynhau ac sy'n bwysig iddynt. 
Mae cydgysylltydd gweithgareddau yn y cartref ar y rhan fwyaf o ddiwrnodau ac mae wedi 
treulio amser yn dod i adnabod y bobl fel y gall y gweithgareddau gael eu teilwra at eu 
dewisiadau. Ar y diwrnodau eraill, caiff y bobl eu cefnogi i wneud pethau y maent yn eu 
mwynhau gan aelodau eraill o'r staff. Gwelsom y staff gofal a'r cydgysylltydd 
gweithgareddau yn cerdded gyda'r bobl yn y gerddi ac yn mwynhau'r olygfa. Mae gan y 
bobl gydberthnasau da â'r staff a'r preswylwyr eraill. 

Dywedodd y bobl y gwnaethom siarad â nhw, “home is fantastic”. Mae'r cofnodion yn 
dangos bod y bobl yn cael cymorth i fynd i'r gymuned i siopa ac i fynd i'r gampfa, ac anogir 
pobl i ymweld â'r cartref hefyd. Gwelsom arwyddion a hysbysiadau dwyieithog yn y cartref a 
chlywsom y staff a'r bobl yn sgwrsio yn Gymraeg ac yn Saesneg. Gwelsom y bobl yn gwylio 
teledu Cymraeg a chaiff dewisiadau personol o ran iaith eu hystyried yn y cynlluniau 
personol.

Mae'r cofnodion yn dangos y gall y bobl gael gafael ar y cyngor gofal iechyd a gofal 
cymdeithasol sydd ei angen arnynt mewn modd amserol. Caiff y gofal ei uwchgyfeirio at 
ofal iechyd brys yn briodol, ac mae'r bobl yn cael cymorth i fynychu apwyntiadau arbenigol 
lle bo angen. Mae polisïau a gweithdrefnau ar waith i ddiogelu'r bobl rhag niwed ac 
esgeulustod, gan gynnwys hyfforddiant rheolaidd i'r staff. Mae'r staff gofal yn teimlo'n 
hyderus yn rhoi gwybod am eu pryderon i'r tîm rheoli ac yn deall pwysigrwydd rhoi gwybod 
am y materion hyn. Dywedodd y bobl y gwnaethom siarad â nhw hefyd eu bod yn teimlo'n 
hyderus bod y rheolwyr a'r staff gofal yn gwrando ar eu pryderon ac yn gweithredu arnynt.



Gofal a Chymorth 

Gall y bobl deimlo'n hyderus bod gan ddarparwr y gwasanaeth gynllun cywir a chyfredol o 
ran sut y dylid darparu eu gofal er mwyn diwallu eu hanghenion. Mae'r rheolwr yn cwblhau 
asesiad cyn i'r bobl symud i mewn i'r cartref. Mae'r broses hon yn cynnwys cwblhau dogfen 
‘Dyma Fi’ sy'n nodi gwybodaeth am hanes y person, ei swyddi yn y gorffennol, ei 
ddiddordebau a'i hobïau a'r rheswm dros symud i mewn i'r cartref. Gwelsom gynlluniau 
personol cywir a oedd yn canolbwyntio ar y person, ac yn seiliedig ar gryfderau. Caiff y 
cynlluniau hyn eu hadolygu'n rheolaidd. Mae'r cynlluniau personol yn rhoi manylion clir i'r 
staff am y canlyniadau y mae'r person yn awyddus i'w cyflawni, yn ogystal â'i ddewisiadau o 
ran sut y dylai cymorth gael ei ddarparu. Caiff asesiadau risg eu cwblhau'n unol ag 
anghenion y person a gwelsom dystiolaeth eu bod yn cael eu hadolygu'n rheolaidd a'u bod 
yn cael eu diweddaru pan gaiff unrhyw newidiadau eu nodi. Gwelsom fod gofal yn cael ei 
roi fel y cynlluniwyd yn unol â'r cynlluniau personol a'r asesiadau risg. Defnyddir taflenni 
trosglwyddo er mwyn sicrhau bod y staff yn cael gwybod os bydd anghenion y bobl wedi 
newid. 

Dywedodd y bobl wrthym eu bod yn hoffi'r staff gofal; dywedodd un person wrthym, “The 
staff are fantastic”. Gwelsom staff cynnes a chyfeillgar yn cefnogi'r bobl mewn ffordd 
bwyllog. Mae clychau galw ar gael ac yn cael eu hateb mewn modd amserol. Mae'r 
cydberthnasau rhwng y bobl a'r staff gofal yn dda, ac mae'r staff gofal yn deall anghenion y 
bobl a'u hoff bethau a'u cas bethau. 

Gwelsom fod y bobl yn cael dewisiadau yn ystod amser bwyd drwy fwydlen ddwyieithog. 
Gwelsom brosesau codi a chario priodol yn cael eu cynnal gan ddefnyddio cyfarpar priodol 
pan oedd y bobl yn dod i'r ystafell fwyta i fwyta. Caiff y bobl eu cefnogi i fwyta eu prydau'n 
annibynnol, os byddant am wneud hynny. Caiff y rhai sydd angen cymorth i fwyta eu 
cefnogi mewn modd pwyllgor a pharchus. Roedd y bwyd yn arogli'n flasus ac yn edrych yn 
flasus, ac roedd wedi'i gyflwyno'n dda. Dywedodd un person wrthym, “The food is fantastic 
and homemade”. Caiff dewisiadau deietegol eu rhoi i staff y gegin ac mae'r aelodau hynny 
o staff yn ymwybodol o ofynion deietegol arbenigol y bobl sy'n byw yn y cartref. 

Mae cyngor a chymorth arbenigol ar gael i'r bobl gan weithwyr iechyd a gofal cymdeithasol 
proffesiynol. Gwelsom fod y cynlluniau personol a'r asesiadau risg yn cael eu diweddaru'n 
unol â chyngor y gweithwyr proffesiynol. Mae hyfforddiant sy'n briodol i anghenion y bobl 
sy'n byw yn y cartref ar gael i'r staff. Mae'r staff yn teimlo'n hyderus y gallant siarad â'r 
rheolwr os bydd ganddynt bryderon. 

Gwelsom fod y trefniadau ar gyfer rhoi a storio meddyginiaethau, a'r arferion atal a rheoli 
heintiau yn y cartref yn dda ac yn cadw'r bobl yn ddiogel. Gwelsom dystiolaeth fod y rheolwr 
yn cwblhau archwiliadau meddyginiaeth rheolaidd.



Yr Amgylchedd 

Mae'r cartref wedi'i leoli mewn adeilad Fictoraidd mawr ar lannau Afon Menai ac mae 
golygfeydd hardd o'r gerddi ac o'r ddwy lolfa flaen. Gwelsom fod yr ardaloedd o flaen yr 
eiddo a'r tu ôl iddo yn cael eu cynnal a'u cadw'n dda a bod yr ardaloedd y tu allan yn 
daclus. Nid oedd unrhyw beryglon amlwg. Mae'r adeilad yn ddiogel ac mae'n cynnig 
awyrgylch heddychlon, hamddenol a chroesawgar. Gwelsom dystiolaeth o waith 
adnewyddu parhaus y tu fewn a'r tu allan.

Cafodd y tri llawr yn y cartref eu hailaddurno'n ddiweddar a chadarnhaodd yr Unigolyn 
Cyfrifol fod llawr newydd yn cael ei osod yr wythnos ar ôl ein hymweliad drwy'r coridor cyfan 
ar y llawr gwaelod. Ar goridorau'r llawr gwaelod, gwelsom fod marciau a difrod i'r gwaith 
paent newydd, ar y byrddau sgyrtin a'r drysau tân. Gwelsom fod addurn y coridorau ar y 
lloriau uwch, lle caiff llai o gyfarpar ei ddefnyddio, o safon uchel o hyd. Gwnaethom drafod 
hyn â'r rheolwr a ddywedodd wrthym ei fod yn bwriadu diogelu ardaloedd y lloriau is hyn â 
byrddau cicio amddiffynnol, sydd wedi cael eu harchebu. Mae'r gwaith ailaddurno ac 
adnewyddu yn barhaus ac ar sail dreigl pan ddaw materion i'r amlwg. 

Mae ystafelloedd y bobl yn lân ac yn daclus ac wedi'u personoli'n unol â'u chwaethau. 
Roedd yr ystafelloedd ymolchi a welsom yn lân ac yn daclus, a dim ond y cyfarpar a oedd 
yn cael ei ddefnyddio i helpu'r bobl â'u gofal personol oedd yn cael ei gadw yn yr 
ystafelloedd hynny. Gwelsom fod enwau wedi'u nodi ar gynnyrch ymolchi personol, a'u bod 
yn cael eu cadw yn ystafelloedd gwely'r bobl. Mae nifer o fyrddau cymunedol yn yr ystafell 
fwyta, er mwyn annog y bobl i gymdeithasu yn ystod amseroedd bwyd. Gwelsom fwydlenni 
Cymraeg a Saesneg ar y wal. Mae'r lolfeydd wedi'u haddurno mewn ffordd gartrefol ac mae 
nifer digonol o gadeiriau i'r bobl allu cymdeithasu â'r staff gofal a gyda'i gilydd.

Mae darparwr y gwasanaeth yn sicrhau bod y cartref yn cydymffurfio â'r ddeddfwriaeth 
iechyd a diogelwch bresennol. Cafodd y cartref sgôr o 5 gan yr Asiantaeth Safonau Bwyd 
yn ddiweddar, sef y lefel uchaf bosibl. Gwelsom fod amserlen o wiriadau iechyd a 
diogelwch rheolaidd yn cael ei dilyn, a bod y risgiau i iechyd a diogelwch y bobl yn cael eu 
nodi, eu monitro, a'u lliniaru cymaint â phosibl. Mae'r coridorau yn daclus a chaiff y cyfarpar 
ei storio'n ddiogel. Gwelsom fod asesiadau risg priodol a chynlluniau cymorth cysylltiedig ar 
waith, gan gynnwys Cynlluniau Personol ar gyfer Gwagio'r Adeilad mewn Argyfwng. Caiff 
cynlluniau rheolaidd ar gyfer profi, gwasanaethu a chynnal a chadw'r cyfarpar eu trefnu a'u 
monitro gan yr Unigolyn Cyfrifol. Caiff gwiriadau diogelwch tân a diogelwch dŵr eu cynnal 
yn ôl yr angen. Caiff y drysau tân eu cadw ar gau ac ni chânt eu dal ar agor. Caiff yr 
ystafelloedd sy'n cynnwys cyfarpar a chyflenwadau, gan gynnwys yr ystafell feddyginiaeth, 
eu cadw dan glo a dim ond y staff all fynd i mewn i'r ystafelloedd hynny. 



Arweinyddiaeth a Rheolaeth

Mae gan ddarparwr y gwasanaeth systemau ar waith ar gyfer llywodraethu a goruchwylio'r 
gwasanaeth. Rydym wedi gweld cofnodion o ymweliadau rheolaidd yr Unigolyn Cyfrifol â'r 
gwasanaeth yn ogystal ag adolygiadau o ansawdd y gofal, ac mae'r ddau yn cydymffurfio 
â'r amserlenni a bennir yn y rheoliadau. Mae ymweliadau'r Unigolyn Cyfrifol yn cynnwys 
archwiliadau o hyfforddiant y staff, lefelau staffio, cynlluniau personol a'r trefniadau ar gyfer 
rhoi meddyginiaeth. Mae adroddiadau ar ansawdd y gofal yn ystyried y trefniadau ar gyfer 
rhedeg y cartref o ddydd i ddydd, yr hyn a wneir yn dda a'r hyn y gellir ei wella neu ei 
ddatblygu ymhellach; caiff cynlluniau gweithredu eu llunio mewn ymateb. Mae'r Unigolyn 
Cyfrifol yn monitro canlyniadau'r camau gweithredu a nodwyd yn ystod ymweliadau 
blaenorol. Gwelsom dystiolaeth o archwiliadau rheoli misol o'r holl feysydd allweddol fel atal 
a rheoli heintiau, meddyginiaethau, ac archwiliadau o'r ystafelloedd clinig. Gwelsom 
dystiolaeth glir fod adborth gan y preswylwyr a'u perthnasau yn cael ei gasglu a bod 
cynlluniau gweithredu yn cael eu llunio o ganlyniad. Dywedodd person sy'n byw yn y cartref 
wrthym ei fod yn teimlo'n hyderus yn codi pryderon â'r rheolwr. Dywedodd wrthym pan 
ofynnodd a ellid newid ei drefniadau gofal yn unol â'i ddewisiadau personol, y cafodd hyn ei 
wneud ar unwaith. 

Mae'r rheolwr yn sicrhau bod nifer addas o staff ar bob shifft er mwyn diwallu anghenion y 
bobl. Mae hyn yn cynnwys staff dynodedig ar gyfer glanhau, cynnal a chadw a'r gegin a 
Chydgysylltydd Gweithgareddau. Dywed y staff eu bod yn teimlo eu bod yn cael eu 
cefnogi'n dda gan y rheolwr a bod yr hyfforddiant sydd ei angen arnynt i gefnogi'r bobl yn 
dda ar gael iddynt, gan gynnwys hyfforddiant arbenigol ym maes iechyd meddwl a 
dementia. Dywedodd un aelod o'r staff wrthym, “I am confident I can go to the manager with 
any issues, and I feel supported”. Mae hyfforddiant ar-lein a hyfforddiant wyneb yn wyneb 
ar gael i'r staff a dengys y cofnodion fod yr hyfforddiant a roddir yn diwallu anghenion y 
bobl. Caiff y cofnodion hyfforddiant eu hadolygu a'u diweddaru er mwyn sicrhau eu bod yn 
dangos cydymffurfiaeth ddigonol. Cafodd Swyddog Hyfforddiant a Datblygiad ei gyflogi er 
mwyn helpu'r staff i gael gafael ar yr hyfforddiant sydd ei angen arnynt. 

Gwelsom fod gwiriadau fetio yn cael eu cynnal cyn i'r staff ddechrau gweithio yn y cartref. 
Maent yn cael rhaglen sefydlu sy'n benodol i'r rôl. Mae'r staff yn cael arfarniadau blynyddol 
a chyfarfodydd goruchwylio unigol â rheolwr y cartref; mae'r rhain yn unol â'r amserlenni a 
bennir yn y rheoliadau.



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio o'r 

math hwn yn yr arolygiad hwn
Dd/G

34 Nid yw'r darparwr wedi sicrhau bod nifer digonol o 
staff ar gael bob amser i ddiwallu anghenion y bobl 
sy'n byw yn y cartref.

Cyflawnwyd 

44 Nid yw'r cartref wedi cael ei gynnal a'i gadw'n briodol i 
ddiwallu anghenion y bobl sy'n byw yn y cartref, nac 
anghenion y staff sy'n gweithio i'r gwasanaeth.

Cyflawnwyd 

57 Nid yw'r darparwr wedi sicrhau y caiff y risgiau 
amgylcheddol i iechyd a diogelwch y bobl sy'n byw yn 
y cartref eu nodi a'u lleihau er mwyn sicrhau eu 

Cyflawnwyd 

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



llesiant a chydymffurfio â'r rheoliadau.

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Maes i'w Wella/Meysydd i'w Gwella 

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio 

o'r math hwn yn yr arolygiad hwn
Dd/G

15 Nid yw cynlluniau personol y bobl bob amser yn 
canolbwyntio ar eu hanghenion a'u canlyniadau 
unigol. Nid yw rhai agweddau ar y cynlluniau 
personol yn benodol i bob person er mwyn galluogi 
gofal wedi'i deilwra at yr unigolyn.

Cyflawnwyd



A oedd yr adroddiad hwn yn ddefnyddiol?

Rydym am glywed eich barn a'ch profiadau o ddarllen ein hadroddiadau arolygu. Bydd hyn 
yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi.

I rannu eich barn ar ein hadroddiadau, dilynwch y ddolen isod i gwblhau arolwg byr: 

 Arolwg adroddiadau arolygu

Os hoffech roi adborth cyffredinol ar wasanaeth, ewch i'n tudalen Arolygon adborth. 

Dyddiad Cyhoeddi 02/08/2023

